
KONTWOLE FINANS BUFFALO, SCHROEDER, MAJISTRA TERESI, DYSTER AK
ORTT, AK PREZIDAN AK DIREKTE JENERAL BUFFALO NIAGARA
PARTNERSHIP, ANDREW RUDNICK, SIPOTE EKONOMI LAJAN KI PRAL FET
NAN REFOM PANSYON AN

Nouvo Plan Refom Pansyon Gouveéneé a Pral Ekonomize Plis Pase $3.7 Milyon Dola Sou 30
Ane pou Konte Chautauqua, Erie ak Niagara

Jodi a, Gouvené Adjwen Duffy te fe yon sel ak Kontwole Finans Vil la, Mark Schroeder,
Majistra Jamestown, Samuel Teresi, Majistra Niagara Falls, Paul Dyster, Majistra North
Tonawanda, Robert Ortt, ak Prezidan ak Direkte Jeneral Buffalo Niagara Partnership, Andrew
Rudnick, pou sipote plan refom pansyon Gouvené Cuomo fe ak adopte a, epi ki pral ekonomize
plis pase $3,7 milya dola pou konte Chautauqua, Erie ak Niagara nan pwochen trant ane yo.

Gouvene Adjwen Duffy di konsa, “Gouvéne Cuomo te pran fonksyon aveék pwomes pou mete
depans gouvenman an sou kontwol pou li kapab pi byen sevi Nouyoke yo. Avek kalite dirijan i,
Sena a ak Asanble a te fek vote yon plan refom pansyon detaye ki pral ede gouvenman lokal ki
toupatou nan eta a pi byen kontwole peman pansyon yo, ki t ap ogmante nan ritm enkyetan.
Nouvo Nivo Sis la ki fek kreye a — k ap ekonomize plis pase $80 milya dola pou Eta New York
sou pwochen 30 ane yo — se yon |0t prev ki montre angajman Gouvéné a pou respekte pwomes
li. Dapre nouvo plan sa a, Konte Chautauqua, Erie ak Niagara ansanm pral ekonomize plis pase
$3,7 milya dola, ansanm avéek preske $272 milyon dola pou Buffalo. Answit, yo kapab sevi ak
lajan sa a ki ekonomize a pou rebati ekonomi an nan Western New York nan ofri sevis piblik,
nan envesti nan biznis lokal yo, nan amelyore enfrastrikti, ak nan redui fado taks lokal yo. Mwen
di mesi pou Majistra Brown, Kontwolé Finans Schroeder, Majistra Teresi, Majistra Dyster,
Majistra Ortt, ak Prezidan Rudnick pou kokennchenn sipo yo bay nan rekonstwiksyon

Eta New York.”

Majistra Buffalo, Byron Brown, di konsa, “Lwa sou refom pansyon an, touléde chanm yo vote a,
pral kontribiye nan estabilite fiskal Buffalo ak 10t minisipalite Eta New York pandan lontan. Sou
yon peryaod tan ki long, anba kalite dirijan Gouvene Cuomo pou adopte lwa enpotan sa a,
kontribiyab Buffalo yo ap finalman jwenn avantaj nan rediksyon kontribisyon gouvénman vil la
nan sistem pansyon eta a.”

Kontwole Finans Vil Buffalo, Mark J. F. Schroeder, di konsa, “Gouvéné Cuomo bay soulajman
Nouyokée Lwes yo te bezwen yon fason dezespere. Refom sa a vle di nan pwochen trant ane yo,
Vil Buffalo pral ekonomize preske $272 milyon dola, epi Konte Erie pral ekonomize préske $2,7
milya dola. Ekonomi lajan sa a pral sevi pou relanse kominote yo, pou kreye anpil nouvo djob,
epitou pou kenbe taks yo nan nivo ki ba.”

Majistra Jamestown, Samuel Teresi, di konsa, "Depans pansyon yo ki t ap fét san kontwol te
menase fonksyonman ak sante fiskal gouvénman lokal yo pandan plizyé ane. Kounye a, akoz
refom pansyon enpotan Gouvéne a, majistra tout kote nan eta a kapab konsantre pou relanse vil
yo, epitou pou ofri sevis enpotan pou elekté yo san yo pa jwenn konsekans negatif nan depans
retrét k ap ogmante. Aveék plis pase $31 milyon dola nan ekonomi lajan pou Jamestown ak plis
pase $407 milyon dola pou Konte Chautauqua, vil nou an kapab envesti nan katye nou yo pou
kreye anpil djob. Mwen bat bravo pou Gouvené Cuomo ak Lejislati a poutét yo adopte refom sa
a, epitou mwen felisite tout Nouyoké yo pandan n ap vanse nan yon avni ki pi seten.”

Majistra Niagara Falls, Paul Dyster, di konsa, “Mwen kontan anpil poutét Gouvene Cuomo ak
Lejislati a te adopte yon plan refom pansyon enpotan avek siksé. Yon fwa anko, Gouvene a te fe
gouveénman an travay pou Nouyoke Lwes yo lé li ekonomize préske $57 milyon dola pou Vil
Niagara Falls, ak plis pase $605 milyon dola pou Konte Niagara sou pwochen 30 ane yo. Plan
enpotan sa a te dwe fét depi lontan. San pa gen chanjman ki fét nan avantaj retret anplwaye
piblik ki la kounye a, obligasyon depans pansyon ki t ap ogmante san rete soti sou responsablite
fiti kontribiyab yo kounye a. Mwen di gouvéne a ak lejislate yo mési poutét yo rezoud pwoblem
enpotan sa a.”

Majistra North Tonawanda, Robert Ortt, di konsa, "Nouvo pake refom pansyon Lejislati a te vote
epi ki te jwenn sipo Gouvene Cuomo pral ekonomize plis pase $80 milya dola pou eta nan
pwochen trant ane yo, ansanm avek plis pase $605 milyon dola pou Konte Niagara, ak préske
$24 milyon dola pou Vil North Tonawanda. Nan ekonomi ki pa séten, minisipalite yo ap debat
pou ekilibre bidje yo, pou fe ekonomi lajan sa a menm pi enpotan pou nou siviv. Si nou kontwole
depans pansyon yo pidevan sa ap pémet nou itilize lajan nou ekonomize a pou ofri sévis piblik,
epitou toujou fé gen sekirite nan retret pou travaye piblik yo. Mwen di Gouveneé a ak Lejislati a
mesi pou travay di yo.”

Andrew Rudnick, Prezidan ak Direkte Jeneral Buffalo Niagara Partnership, di konsa, "Mwen
kontan pou resevwa Gouvenman Adjwen Duffy pandan limenm ak Gouvene Cuomo kontinye ap
fe New York vanse kom yon eta ki pi bon pou fé biznis. Lé Gouvené Cuomo pran kontwol
ogmantasyon depans pansyon yo avék nouvo Nivo Sis, | ap ekonomize apepré $3,3 milya dola
pou kontribiyab yo nan Konte Erie ak Niagara sou pwochen 30 ane. Plan sa a pral pemeét
gouvénman lokal nou yo redui depans yo ak rete nan limit 2% taks pwopriyete ane pase a.
Depans pansyon yo se kék nan pi gwo domaj pou viv ak pou fe biznis nan Eta New York, epitou
plan sa a ap fé gwo etap pou amelyore avni New York. Entwodiksyon chwa kontribisyon defini
yo, ansanm avek kontwol fiskal eta pou nenpot “lajan anba-ta” Ki vin prensip pou nivo pansyon
yo, reprezante gwo amelyorasyon nan yon sistém ki te bezwen refom depi lontan. Gouvénman
lokal yo kapab itilize amelyorasyon sa yo pou rediksyon taks, envestisman nan biznis ak
kreyasyon djob, sa k ap pemet yon amelyorasyon klima biznis lan pou atire nouvo konpayi yo,
epitou pou ogmante sa ki la deja yo. Mwen di Gouvéne a ak Lejislati a mési poutet yo fé zon
Buffalo Niagara ak rés New York retounen nan bon direksyon."

Depans pansyon eta a k ap ogmante vit la se youn nan obligasyon ki koute pi ché pou
gouvenman lokal yo. Nan ane 2002, peman pansyon nan gouvenman lokal yo se te $1,4 milya
dole, epi li te ogmante a $12,2 milya dola nan ane 2012 la, sa ki bay yon ogmantasyon plis pase
650%. Sena a te adopte plan refom pansyon an, epi Asanble a rekonét sistem ki la kounye a pa
kapab kontinye, epi yo pran mezi ki pa t la anvan pou kontwole ogmantasyon an, pou ekonomize

plis pase $80 milya dola pou gouvénman eta a ak gouvenman lokal yo, tankou Vil New York,
sou yon pwochen 30 ane yo.

Refom pansyon Gouvéne a pral ekonomize kantite lajan sa yo pou Konte Chautauqua, Erie ak

Niagara:

Konte Ekonomi Lajan Ekonomi Lajan Ekonomi Lajan
Total sou 5 Ane Total sou 10 Ane Total sou 30 Ane

Konte Chautauqua $6.239.100 $27.286.852 $407.089.557

Konte Erie $41.308.304 $180.756.345 $2.697.072.881

Konte Niagara $9.271.916 $40.582.198 $605.571.319

Nouvo lwa a mete anplas yon nouvo plan pansyon Nivo VI pou travayé yo anboche apre lye
avril 2012. Anplwaye ak retrete ki la deja yo ap konséve tout avantaj yo. Nouvo Iwa a gen ladan:

Nouvo Tarif Kontribisyon Anplwaye: Nouvo nivo a ogmante to kontribisyon anplwaye
Y0 nan yon mannyé pwogresif pou asire travaye eta a ak travaye lokal ki touche mwens
lajan pa afekte yon fason grav. To kontribisyon anplwaye yo pa menm selon salé yo:

0 $0 - $45.000: 3%

0 $45.000 - $55.000: 3,5%

o $55.000 - $75.000: 4,5%

o $75.000 - $100.000: 5,75%

0 $100.000+: 6%
To sa yo rete pi pa nét pase gwo majorite sistem eta ki sanblab toupatou nan peyi a.

Ogmantasyon nan Laj Retrét: Lwa refom pansyon an gen ladan yon ogmantasyon nan
laj retrét la ki te 62 ane epi k ap vin 63 ane, epitou li gen ladan dispozisyon ki pemét yon
anplwaye pran retret li bone avek sanksyon. Pou chak ane retrét anvan laj 63 ane,
alokasyon pansyon anplwaye a ap redui net a 6,5%.

Re-ajisteman Miltiplikaté Pansyon: Dapre Nivo VI, nouvo miltiplikaté pansyon pral
1,75% pou premye 20 ane sévis la, ak 2% apati 21yém ane a. Pou yon anplwaye Ki travay
pandan 30 tan, pansyon li ap reprezante 55% salé mwayen final li anba Nivo VI, alaplas
60% anba Nivo V. Re-ajisteman sa a ap bay New York plis avantaj anrapo aveék pifo eta
yo, epitou | ap ekonomize anpil milya dola pou kontribiyab yo ak pou gouvenman

lokal yo.

Le pou gen dwa pran pou pansyon: Dapre Nivo VI, anplwaye yo ap gen dwa pou pran
pansyon yo apre 10 ane sevis.

Pwoteje Gouvenman Lokal yo nan Lajan Anba-Tab nan Pansyon Eta a: Nouvo lwa
egzije eta a pou finanse davans nenpot sa ki amelyore pansyon yo, pou asire yo pa voye
depans sa yo anko sou gouvenman lokal yo.

Ajisteman nan Kalkil Final Sale Mwayen pou Ede Redui Ogmantasyon Pansyon:

Lwa a chanje peryad tan pou kalkil final sale mwayen an ant 3 ane ak 5 ane. Pou limite
kantite tan siplemante ki kapab itilize pou detemine pansyon yon anplwaye, kantite tan
siplemante ki bay dwa pou pansyon pou sivil ak anplwaye ki pa gen inifom ap limite a

$15.000 dola plis enflasyon, epi pou anplwaye ki gen inifom ki deyo Vil New York,
kantite tan siplemante a ap limite a 15% salé debaz la. Nivo VI mete anplas nouvo mezi
kont ogmantasyon ki limite kwasans nan sale ki itilize pou detémine alokasyon pansyon
an a 10% pou tout anplwaye ki nan eta a. Refom sa yo ap pran gwo mezi pou rezoud
pwoblém abi ak ogmantasyon pansyon. Nivo VI elimine tou peman yon sel kantite lajan
pou tan ki pa pran pou maladi ak vakans nan kalkil salée mwayen final la.

e Chwa Kontribisyon Defini ki Volonté ak Potab: Nouvo lwa a gen ladan yon plan
kontribisyon defini ochwa pou nouvo anplwaye ki pa nan sendika yo epi ki gen salé
$75.000 dola ak plis. Nan ekonomi modén nan, anplwaye yo chanje djob souvan plizyé
fwa, epi yo bezwen potabilite pansyon yo. Anpil eta, gouvenman federal la, ak pifo
patwon prive ofri kek fom plan kontribisyon defini pou anplwaye yo. Eta a ap fé yon
kontribisyon 8% nan kont kontribisyon anplwaye yo. Pou kounye a, SUNY ak CUNY
ofri yon chwa konsa nan TIAA-CREF ki gen sikse epi ki popile. Se yon chwa volonté
pou anplwaye ki pito potabilite ak Ié pou yo pran pansyon Ki pa disponib avek chwa
avantaj defini, epitou sa ap ede atire moun ki gen talan siperyeé nan gouvenman eta a.

e Ajisteman nan plan SUNY/CUNY TIAA-CREF: Dapre Nivo VI, anplwaye SUNY ak
CUNY ki chwazi plan TIAA-CREF ap resevwa yon kontribisyon patwon 8% salé pou
premye 7 ane sevis, ak 10% annapre.

e Limit Kantite Jou Konje Maladi ak Jou Konje ki Kapab Ogmante Pansyon yo: Nivo
VI redui a mwatye- ant 200 ak 100- kantite jou konje maladi ak jou konje ki kapab itilize
pou kredi sévis pou retrét.

e Refom Salé: Nivo anvan an te pémeét salé nan yon kantite lajan san limit patwon yo pou
kalkile avantaj retret la. Nivo VI pemét selman de (2) sale pou kalkil la.

e Limit Avantaj Pansyon pou Anplwaye ki Touche Gwo Salé yo: Pou nouvo anplwaye
ki touche gwo salé yo, kantite lajan yo touche ki depase salée Gouvenman an (pou kounye
a $179.000 dola) p ap kalifye pou kalkil pansyon anba Nivo VI.
Bidje Egzekitif Gouveneé a ap elimine defisi bidjete $2 milya dola ki genyen kounye a san li pa

mete okenn nouvo taks oswa nouvo fre. Li pwopoze tou pou diminye sekou otorite ak refom
pansyon pou ekonomize anpil milya dola pou kontribiyab yo ak gouvénman lokal yo.

